
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

SEaROM: PENENTUAN FAKTOR KEBOLEHRUNTUHAN
TANAH DAN KLASIFIKASI SKALA ROM

Mohd Fairuz Bachok, Farah Wahida Mohd Latib, Rohaya Alias

Hakisan tanah dan tanah runtuh merupakan bencana alam yang melibatkan jisim
tanah. Kaitan di antara hakisan tanah dan tanah runtuh adalah hakisan tanah
yang teruk terutamanya di kaki cerun akan menyebabkan berlakunya tanah
runtuh. Kedua-duanya bukan sahaja akan mengakibatkan pencemaran alam
sekitar tetapi juga berkemampuan merosakkan harta benda dan mencederakan
manusia kerana hempapan timbunan tanah. Oleh itu, para jurutera awam
menjalankan ujian tanah untuk mengenalpasti cerun-cerun berisiko supaya
perancangan dan tindakan mitigasi awal dapat dilakukan untuk meminimalkan

kesannya.

Parameter tanah yang perlu ditentukan adalah faktor kebolehruntuhan tanah dan
klasifikasi Skala ROM. Sampel tanah sedalam 1 meter dari permukaan tanah
perlu diambil dan kemudiannya dilakukan ujikaji di makmal tanah untuk
menentukan parameter-parameter ini. lanya memerlukan tenaga kerja ramai,
masa lama dan kos tinggi. Kekangan ini menyebabkan tidak banyak sampel
tanah dapat diambil untuk dilakukan ujikaji yang mana memberi kesan

ketidaktepatan nilai serta menyeluruh untuk sesuatu cerun.

Oleh yang demikian, aplikasi SEaROM dibangunkan oleh sekumpulan

pensyarah sebagai alternatif penentuan faktor kebolehruntuhan tanah dan
klasifikasi Skala ROM yang lebih mudah, cepat dan menjimatkan kos supaya
lebih banyak nilai kedua faktor ini dapat ditentukan bagi sesuatu cerun yang
akan membawa kepada nilai yang tepat dan menyeluruh. Kedua-dua parameter
ditentukan dengan mensimulasikan algoritma kecerdasan buatan (Al) yang

terhasil dari penyelidikan ke atas beberapa cerun di sekitar Negeri Pahang.

Penentuan dua parameter ini boleh dilakukan di lapangan sahaja tanpa perlu
menjalankan ujikaji sampel tanah. Selain dari aplikasi SEaROM, peralatan yang
diperlukan adalah alat ukur asas seperti pita ukur dan kompas. Langkah demi
langkah untuk menentukan parameter-parameter ini telah disusun dalam aplikasi
SEaROM. Bermula dengan profil cerun, kemudian data hujan, diikuti dengan ciri

cerun, selanjutnya ciri hakisan dan simulasi sebagai langkah terakhir.

Pembangunan aplikasi SEaROM telah mengubah kaedah konvensional bagaimana
sesuatu parameter yang ditentukan dari ujikaji makmal, boleh ditentukan hanya
menggunakan teknologi kecerdasan buatan (Al) dengan parameter yang berbeza.
lanya adalah anjakan paradigma di dalam bidang Kejuruteraan Awam dan pada
masa hadapan, diharapkan lebih banyak kajian dilakukan dengan memanfaatkan
teknologi kecerdasan buatan (Al) bagi menentukan sesuatu parameter tanpa perlu

menjalankan ujikaji makmal yang kompleks.

Introduction

Soil erodibility factor and Rainfall
EIROM category report data

Erosion Slope
features features




